
   Каçхи тĕнче хуçи çут уйăх

Çăлтăрсене кĕтӳ кĕтет.

Кайса пĕтмест этемĕн хуйăх,

Хăçан çав, калăрсам, пĕтет.



Пĕри хуçаланать тискеррĕн,

Тепри чура пек тертленет.

Ытла тискер алли эсрелĕн,

Этемлĕхе вăл пĕтерет.



Хуçасене Эсрел ят пачĕç

Çынсем хальхи саманара.

Çав хуçасем юхтарчĕç-ячĕç

Çынсен пуласлăхне шывра.



Ылхан кăна вĕсене çиттĕр,

Çук каçармашкăн вĕсене.

Тĕрĕслĕхпе тасалăх килтĕр

Часрах çак хурлă çĕр çине.



Каçхи тĕнче хуçи çут уйăх

Пит кулянса пăхать паян.

Çак çĕр çинче мĕн чухлĕ хуйах,

Хăçан вăл пĕтĕ-ши, тăван?!

